
Annotatsiya: Mazkur maqgolada o‘quvchilarda tayanch hayotiy kompetensiyalarni shakllantirish jarayonida ularni igti-
sodiy bilimlar bilan qurollantirishning muhim ahamiyati yoritiigan. Tadqgiqotda iqtisodiy bilimlar asosida o‘quvchilarning
hayotiy kompetensiyalari bosgichma-bosgich shakllanib borishi ilmiy jihatdan asoslab berilgan hamda ushbu jarayonning
ta’lim samaradorligiga ta’siri tahlil gilingan.

kompetensiya, tayanch hayotiy kompetensiya, kompetentlilik, xususiy kompetensiya, bilim, ko‘nikma,
malaka, kreativlik, kommunikativlik.
Abstract: This article highlights the importance of equipping students with economic knowledge in the process of devel-
oping basic life competencies. It substantiates the idea that economic knowledge contributes to the gradual formation of
life competencies and analyzes its impact on improving the effectiveness of the educational process.

competence, basic life competencies, competency, personal competence, knowledge, skills, abilities, cre-
ativity, communicative skills.

AHHoTauus: B cTatbe packpbiBaeTcs 3Ha4MMOCTb (hOPMUPOBAHMS Yy 0BY4YatoLLMXCA SKOHOMUYECKMX 3HAHWIA B NpoLiecce
pasBUTUS Ga30BbIX XU3HEHHBIX KOMMETeHUMn. OBOCHOBAHO, YTO 3KOHOMUYECKWE 3HAHWUS CMOCOGCTBYHOT MO3TaNHOMY
(POPMUPOBAHNIO KU3HEHHBIX KOMMETEHLUI, @ TaKkKe NpoaHanu3vpoBaHO UX BUSHUE Ha MOBbILLIEHWE 3PHEKTUBHOCTH
o6pasoBaTenbHOro npoLecca.

KOMMEeTeHLMSl, 6a30Bble XU3HEHHbIE KOMMETEHLUMU, KOMMNETEHTHOCTb, JIMYHOCTHAA KOMMETEHLMS,
3HaHUA, yMEeHWNA, HaBblkKN, KDEAaTUBHOCTb, KOMMYHUKATUBHOCTb.

O‘quvchilarning igtisodiy bilimlar asosida hayotiy kompetensiyalarni shakllantirishi tayanch kompe-
tensiyalarning tarkibiy gismi hisoblanadi. Bugungi ijtimoiy-igtisodiy taraqqiyot jarayonida ushbu masalaning
yechimiga alohida e’tibor qaratish talab etiimoqda. Aynigsa, pedagoglar, psixologlar, matematika o‘gitish meto-
dikasi bo‘yicha mutaxassislar, boshlang‘ich ta’lim pedagogikasi namoyandalari, sotsiologlar hamda iqtisod-
chilar mazkur masalaga alohida €e’tibor qaratmoqdalar. Shunga qaramay, o‘quvchilarda igtisodiy bilimdonlikni
rivojlantirish asosida hayotiy kompetensiyalarni shakllantirish jarayoni yetarli darajada jadal kechmayapti.

O‘quvchilarda igtisodiy bilimlarni boyitish asosida hayotiy kompetensiyalarni shakllantirish ehtiyoji,
aynigsa, boshlang‘ich ta’lim jarayonida, xususan, matematika darslarida keng imkoniyatlar mavjudligi bilan
izohlanadi. Shu bois hayotiy kompetensiyalar tarkibida igtisodiy bilimlarning ifodalanishiga alohida e’tibor
garatish zaruriyati mavjud.

Biz matematika darslarida boshlang‘ich sinf o‘quvchilarida tayanch hayotiy kompetensiyalarni shakllan-
tirish masalasi ustida fikr yuritar ekanmiz, topshiriglar mazmunida iqtisodiy bilimlarni taqdim etishga alohida
e’tibor garatdik.

Ma’lumki, bugungi kunda O‘zbekiston iqgtisodiyoti jadal sur’atlar bilan rivojlanib bormoqgda. Igtisodiyot
ijtimoiy hayotning asosi hisoblanadi. O‘quvchilarning aksariyati kelajakda tadbirkor, igtisodchi, bank xodimi,
boshgaruvchi, marketolog kabi kasblarni tanlashga intilmogdalar. Ushbu kasblarning asosini matematik bilimlar
tashkil etadi. Bu esa matematikaga oid bilimlar bilan bir gatorda hayotiy kompetensiyalarni egallashni ham
talab qiladi. Chunki har bir shaxs oz hayoti va kasbiy faoliyati davomida igtisodga oid muammolarga duch
keladi. Shuning uchun ham o‘quvchilarni boshlang‘ich sinfdan boshlab igtisodiy bilimlar hamda zarur ijtimoiy

kompetensiyalar bilan qurollantirish talab etiladi. Shu munosabat bilan maktab ta’limining asosiy vazifalaridan
biri o‘quvchilarda hayotiy ijtimoiy va igtisodiy kompetensiyalarni shakllantirishdan iboratdir. Ana shundagina
o‘quvchilar turli hayotiy vaziyatlarda duch kelgan muammolarni mustagqil hal etish layogatiga ega bo‘ladilar.

Mutaxassislar kompetentli yondashuv doirasida ikki asosiy tushunchani alohida ajratib ko‘rsatadilar. Ular
— kompetensiya va kompetentlilik tushunchalaridir. Pedagogik nazariyada ushbu tushunchalarning mazmun-
mohiyati hamda ularning o'ziga xos jihatlarini aniglashga alohida e’tibor qaratiimoqda. Xususan, kompetensi-
yalarning shakllanishi va ular ortasidagi o‘’zaro munosabatlarni aniglash mazkur yo‘nalishdagi tadgiqotlarning
muhim jihatlaridan biri hisoblanadi. Biroq olimlar orasida kompetensiyalarning tavsifiga doir yagona yondashuv
mavjud emas. Bir gator mutaxassislar “kompetensiya” va “kompetentlilik” tushunchalari o‘rtasida aniq chegara
mavjud emas, deb hisoblaydilar. Bunday qarashni ilgari surgan olimlar gatoriga V.S. Lednev, N.D. Nikandrov
hamda M.V. Rijakovlarni kiritish mumkin. Aksariyat mutaxassislar esa ushbu tushunchalar o‘rtasidagi farqli
jihatlarni alohida ta’kidlab o‘tganlar.

A.V. Xutorskoy o'z tadqgiqotlarida mazkur tushunchalar o‘rtasidagi farglarni aniq ajratib ko‘rsatadi. Uning
ta’kidlashicha, kompetensiya ta’limiy tayyorgarlikka qo‘yiladigan ijtimoiy talab sifatida baholanadi. Kompe-
tentlilik esa muayyan kompetensiyani o‘zlashtirish va egallash jarayonini ifodalovchi faoliyat bo'lib, u faoliyat
predmetiga nisbatan shaxsiy munosabatni mujassamlashtiradi. A.V. Xutorskoyning fikriga ko‘ra, kompeten-
tlilik shaxsning sifati hisoblanadi va insonning muayyan kompetensiyani egallashini tagozo etadi. Shu tariga,
kompetensiya bilimlar, ko‘nikmalar, malakalar va faoliyat usullari majmui sifatida qaralib, ta’lim mazmunining
tarkibiy gismini tashkil etadi. Kompetensiya muayyan narsa va jarayonlarga nisbatan faoliyatni amalga oshirish
uchun zarur bo'lib, insonning muayyan sohada sifatli faoliyat yuritishi uchun muhim ahamiyat kasb etadi.

I.A. Zimnyaya kompetensiyani muayyan ichki potensial, yangidan shakllangan yashirin ruhiy holat sifatida
talgin etadi. U kompetentlilik doirasiga bilimlar, tasavvurlar hamda algoritmlarni kiritib, ularning faoliyat jara-
yonida namoyon bo'lishini ta’kidlaydi.

Boshlang'ich sinf o‘gituvchilari o‘quvchilarda igtisodiy bilimlar, tushunchalar, atamalar hamda igtisodga oid
dastlabki bilimlarni shakllantirishlari, ularni asosiy gonuniyatlar bilan tanishtirishlari lozim. Bundan ko‘zlangan
asosiy magsad o‘quvchilarda oila budjetining tarkibi, pulning mohiyati, buyumlar va mahsulotlarning narxi
hamda uning nimaga bog'ligligi, pul mablag‘laridan ogilona foydalanish hagida dastlabki tasavvurlarni hosil
gilishdan iboratdir.

Shu narsa ayonki, kichik maktab yoshidagi o‘quvchilarda shaxsiy insoniy fazilatlarning shakllanish jarayoni
boshlanadi. Mazkur davrda bilish jarayonlari jadal rivojlanadi. Jumladan, idrok, xotira, tafakkur, nutq, diggat va
tasavvur kabi psixik jarayonlar faollashadi. Shuning uchun ham boshlang‘ich sinf o‘quvchilari uchun igtisodga
oid bilimlarni idrok etish va o'zlashtirish nisbatan oson kechadi.

Matematika darslarida boshlang‘ich sinf o‘quvchilarida tayanch hamda hayotiy kompetensiyalarni shakl-
lantirish muayyan darajada igtisodiy bilimlar yordamida amalga oshiriladi. Matematika darslarida boshlang‘ich
sinf o‘quvchilarida tayanch hamda hayotiy kompetensiyalarni shakllantirishga yo‘naltiriigan pedagogik ishlar
tizimli, bosgichma-bosgqich va turli vositalar orqali tashkil etilishi zarur. Shu bilan bir gatorda, sinfdan tash-
gari ta’lim-tarbiyaviy jarayonlar ham o‘quvchilarda tayanch hayotiy kompetensiyalarni shakllantirishda muhim
ahamiyat kasb etadi. Mazkur pedagogik jarayonlarda, aynigsa, kommunikativ, shaxs sifatida o‘z-o‘zini rivojlanti-
rish, axborotlar bilan ishlash, ijtimoiy-emotsional hamda fuqgarolik kompetensiyalarini shakllantirish uchun qulay
imkoniyatlar mavjud. Chunki matematika ta’limining asosiy vazifasi boshlang‘ich sinf o‘quvchilarida nafaqat
fanga oid bilimlar va dastlabki hisoblash ko‘nikmalarini hosil qilish, balki ularning aqliy rivojlanishi, matematik
amallarni bajarish jarayonida fikriy operatsiyalarni amalga oshirish usullarini egallashlariga ko‘maklashishdan
ham iborat. Natijada fikrlash sifati ortib, jamiyat hayotida shaxsning to‘lagonli faoliyat yuritishi uchun zarur
bo‘lgan hayotiy kompetensiyalar ham shakllanadi. Chunki bugungi kunda o‘quvchilarda igtisodiy bilimlarni
barvaqgt shakllantirishga bo‘lgan ehtiyoj kuchayib bormogda. Ushbu bilimlar ularning keyingi ta’lim bosgichlarini
davom ettirishlari uchun fundamental asos bo‘lib xizmat qilishi bilan bir qatorda, zarur hayotiy kompetensi-
yalarning shakllanishi uchun ham muhim asos hisoblanadi. Mazkur jarayon boshlang‘ich sinf o‘quvchilarining
muvaffagiyatli ijtimoiylashuvini jadallashtirishga xizmat giladi.

Kompetensiyaviy yondashuvga asoslangan ta’lim sifatini yangi bosqichga ko‘tarishda shaxsga yo‘nalti-
rilgan yondashuv muhim o'rin egallaydi. Bunda o‘quvchilarda tayanch kompetensiyalar bilan bir gatorda fanga
oid kompetensiyalarni samarali shakllantirish alohida ahamiyat kasb etadi. O‘quvchilarda tayanch hamda
fanga oid kompetensiyalarni hosil gilish jarayonida ularning individual psixologik xususiyatlarini hisobga olish
nihoyatda muhim hisoblanadi.

Boshlang‘ich sinf o‘quvchilarida shakllanadigan bilim, ko‘nikma, malakalar, shuningdek, tayanch va fanga
oid kompetensiyalar sohasidagi bo‘shliglarni o‘gituvchi oz vaqgtida aniglab, o‘quv jarayoniga zarur tuzatishlar
kiritishi lozim. Bunda pedagoglar o‘quvchilarning intellektual potensialini muntazam rivojlantirishga, ularning
o‘zaro hamda o‘qgituvchi bilan samarali hamkorlik gilishiga yo‘naltirilgan, o‘quv faoliyatiga ijobiy ta’sir ko‘rsata-
digan va salomatlikka ziyon yetkazmaydigan pedagogik texnologiyalardan foydalanishlari zarur.

Boshlang‘ich ta’lim jarayoni o‘quvchilarning mantigiy tafakkur yuritishi, aqliy rivojlanishi, dunyogarashining
boyishi hamda o'z-o‘zini anglash ko‘nikmalarining rivojlanishiga ko‘maklashadi. 7-10 yoshli o‘quvchilarning
moddiy borlig go‘zalliklarini his eta olishlari, go‘zallik va nafosatni gadrlashlari, ulardan estetik zavq olishlari
hamda o‘zbek xalgining milliy urf-odatlarini tizimli tarzda ozlashtirishlari alohida ahamiyatga ega.

Boshlang‘ich ta’limning asosi shaxs kamoloti, uning barkamol shakllanishi va rivojlanishi haqidagi g‘oya-
larga tayanadi. Shu jihatdan taklif etilayotgan garashlar va g‘oyalar tizimi amaldagi fanlarga asoslangan bosh-
lang‘ich ta’'limdan integrallashgan, shaxsga yo‘naltiriigan hamda kompetensiyaviy yondashuvga asoslangan
boshlang'‘ich ta’limning istigbolliligini ifodalaydi. Jumladan, boshlang‘ich sinf matematika darslarida migdorlarni
o‘rgatish texnologiyalari yordamida o‘quvchilarda kommunikativlik, o‘z-o‘zini rivojlantirish ko‘nikmalari, shu-
ningdek, bir gator tayanch va fanga oid kompetensiyalar shakllantiriladi.

Boshlang‘ich sinf matematika darslarida masalalar yechishni tashkil etishda zamonaviy ta’lim texnologi-
yalaridan, mustaqil ishlash hamda o‘yin elementlaridan foydalanish kichik yoshdagi o‘quvchilarda bilimlarni
ongli va aniq o‘zlashtirish, matematika faniga nisbatan qizigish hosil gilish imkonini beradi.

Boshlang‘ich ta’limda miqdor tushunchalari tadrijiy tarzda har bir sinfda tizimli ravishda o‘rgatib boriladi.
O‘quvchilar 1-2-sinflarda uzunlikni ifodalovchi o'lchov birliklari bilan tanishtiriladilar. Jumladan, ikki gadam, bir
garich kabi tushunchalar buyum o‘lchami hamda masofa uzunligini anglatadi. Uzunlik o‘lchov birliklari 1-sinf
o‘quvchilariga 2-chorak oxirida santimetr hagidagi ma’lumotdan boshlab tagdim etiladi. Santimetr moduli
yordamida o‘quvchilar bilan muayyan mashglar ustida ishlash mumkin. Mazkur mashglarning barchasi o‘quv-
chilarning matematik tushunchalarni chuqur o‘zlashtirishlari va fanga oid kompetensiyalarga ega bo‘lishlariga
ko‘maklashadi. O‘quvchilarda dastlab uzunlik haqgida tasavvur hosil gilinadi. Buning uchun ularga aniq santi-
metrdan foydalanish zarurligi tushuntiriladi. Shundan keyin detsimetr, metr, millimetr hamda kilometr hagidagi
ma’lumotlar beriladi.

Boshlang‘ich sinf matematika darslarida massa tushunchasini ifodalovchi oflchov birliklari hagida ham
tasavvur hosil gilinadi. Mazkur tushuncha doirasida o‘quvchilar gramm, kilogramm va tonna kabi tushunchalarni
o'zlashtiradilar.

O‘quvchilarning kundalik faoliyatida vaqgt tushunchasiga tez-tez duch kelishlari inobatga olingan holda,
ushbu tushuncha hagida ham tasavvurlar shakllantiriladi. Ushbu magsadga yo‘naltiriigan pedagogik jarayonda
o‘quvchilar vaqt birliklari hagidagi aniq ma’lumotlarni o‘zlashtiradilar. Natijada ularda vaqtga nisbatan muno-
sabat kompetensiyasi shakllanadi.

Boshlang'‘ich sinf o‘quvchilariga dastlab bugun, erta, keyin, oldin, tun, kunduz, kecha tushunchalari hagida
ma’lumot beriladi. Buning uchun o‘gituvchi turli xil ko‘rgazmalar, slaydlar, videoroliklar va rasmlardan foydala-
nishi mumkin. Shuningdek, vaqt o'lchov birliklariga yil, oy, hafta, sutka, soat, minut va sekundlar kirishi hagida
ma’lumotlar beriladi. Ushbu tushunchalar O‘gish, Ona tili, Atrofimizdagi olam, Odobnoma fanlari doirasida
mustahkamlanadi.

Boshlang‘ich sinf matematika darsliklarida miqdorlar ishtirok etgan misol va masalalar mavjud bo‘lib, ularni
yechish jarayonida o‘quvchilarning mantiqiy fikrlashi, dunyoqarashi, ijodiy tashabbuskorligi, ziyraklik va sezgirlik
layoqatlari tizimli tarzda rivojlanadi. Shu bilan birga, o‘quvchilar migdor oflchov birliklaridan kundalik hayotda
foydalanish kompetensiyasiga ham ega bo‘ladilar. Bunday natijalarga erishish uchun o‘gituvchi har bir darsda
interfaol metodlar, zamonaviy pedagogik vositalar va ikkilamchi didaktik materiallardan samarali foydalanishi
lozim.

O‘quvchilarga migdorni o‘rgatishga yo‘naltiriigan masalalar asosan sonlar, miqdoriy munosabatlar
hamda ularni ifodalovchi gisqa hayotiy vogealarni gamrab oladi. Bunday masalalar o‘quvchilarning diggatini
o‘rganilayotgan hodisalarga tezroq jalb etadi.

Kompetensiyaning shakllanishi uchun o‘quvchida masalaning mohiyatini tushunish bilan bir gatorda uni
aniq yechishga bo‘lgan ichki ehtiyoj ham vujudga kelishi lozim. Boshlang‘ich sinf o‘quvchilarida zarur kompeten-
siyalarni hosil qgilish uchun matematik masalalarni yechishga bo‘lgan gizigish va intilishni shakllantirish muhim
ahamiyatga ega. Miqdor oflchoviga doir masalalarni yechish natijasida o‘quvchilarda zarur kompetensiyalar
bilan bir qatorda masala shartida berilgan sonlar bilan izlanayotgan sonlar o‘rtasidagi bog‘liglikni mantiqiy idrok

etish layoqati ham shakllanadi. Mantigiy fikrlashni izchil rivojlantirish boshlang‘ich sinf o‘quvchilarida, avvalo,
sodda masalalarni, keyinchalik esa muayyan ketma-ketlikda murakkab masalalarni yechish ko‘nikmasini shakl-
lantiradi.

Migdorlarga doir masalalarni yechish jarayonida o‘gituvchi o‘quvchilarga masala shartlarini hayotiy misollar
asosida tushuntirishi, ularni tahlil gilib berishi zarur.

Kompetensiyaviy yondashuv o‘quvchilarning faolligini oshirishga xizmat giladi. Bu jarayonda o‘gituvchi
faoliyati muhim ahamiyat kasb etadi. Boshlang'‘ich ta’lim samaradorligini oshirishda ta’limning magsad va vazi-
falariga mos o‘quv materiallari hamda ta’lim texnologiyalarini tanlash muhimdir. Shundagina o‘quvchilarda
tayanch va fanga oid kompetensiyalar samarali shakllanadi. Ushbu jarayonda o‘gituvchidan kasbiy bilim-
larini muntazam boyitib borish, zamonaviy axborot va pedagogik texnologiyalarni egallash talab etiladi. Bu
talab, aynigsa, boshlang‘ich sinf o‘gituvchisi faoliyatiga bevosita taalluglidir. Chunki pedagogik texnologiya
mazmunining asosi bo‘lgan ta’lim subyektlarining o‘zaro hamkorligi boshlang‘ich sinflarda hal giluvchi ahamiyat
kasb etadi. Zero, o'zaro hamkorlik asosida o‘gishga va ta’lim olishga endigina kirishayotgan, yangi muhitni
kashf etayotgan kichik maktab yoshidagi o‘quvchilar bu jarayonga nisbatan boshgalarga qaraganda sezgirroq
munosabat bildiradilar. Shu sababli mamlakatimizda boshlang‘ich sinf o‘gituvchilarining faoliyatini zamonaviy
pedagogik va axborot-informatsion texnologiyalar asosida modernizatsiyalashga alohida e’tibor garatilmoqda.
Bu jarayon boshlang‘ich sinflar uchun yaratilayotgan yangi darsliklar, ular asosida tashkil etilayotgan darslar
hamda o‘gituvchilarning malaka oshirish kurslari mazmunida kompetensiyalarni shakllantirishga yo‘naltiriigan
pedagogik faoliyatda yaqqol namoyon bo‘lmoqda.

Bugungi kunda boshlang‘ich ta’lim kompetensiyaviy yondashuv asosida tashkil etiimogda. Boshlang‘ich
ta’'lim jarayonida kompetensiyalarni jadal shakllantirish magsadida multimediyaviy vositalardan keng foyda-
lanilmoqgda. Kompetensiyaviy yondashuvni amaliyotga faol tatbig etish uchun boshlang‘ich sinf o‘gituvchilari
bilan davra suhbatlari, konferensiya va yig‘inlarda chigishlar tashkil etilmoqgda, fikr-mulohazalar va munozaralar
bayon etilmoqda. Zamonaviy pedagogik texnologiyalar asosida tashkil etiigan multimediyaviy darslarda ta’lim
jarayoniga kompetensiyaviy yondashuv asosida ta’limiy maqgsadlarga erishish kafolatlanadi.

Taniqgli faylasuf Konfutsiyning ta’kidlashicha, inson nimani eshitsa — unutadi, nimani ko‘rsa — xotirasida
saqglaydi, nimani o‘zi bajarsa — anglaydi. Shu sababli kompetensiyaviy yondashuv o‘quvchilarning amaliy
faoliyat ko‘nikmalarini shakllantirishga xizmat giladi. Buning uchun ta’lim jarayonida o‘quvchilarning faolligini
talab etadigan metodlardan foydalanish samarali natija beradi. Ana shunday metodlardan biri — o‘yin metodidir.

Didaktik oyinlar asosan ta’lim jarayonini o‘quvchilarning yosh xususiyatlari va tayyorgarlik darajalarini
hisobga olgan holda samarali tashkil etishga, ularga bilim va ma’lumot berishni yengillashtirishga, ta’limda
ko‘rgazmalilikni ta’minlashga garatilgan bo‘lib, o‘quvchilarni o‘quv materiallari bilan ortiqgcha band qilib go‘ymaslik
imkoniyatini yaratadi. Shu bilan birga, dastur materiallarini o‘zlashtirishda bir qator qulayliklar yuzaga keltiradi.

Didaktik o‘yinlar o‘quvchilarning his-tuyg‘ularini shakllantirishga, aynigsa, ularning sezgi a’zolari — sezish,
ko'rish, tinglash va boshqa faoliyatlarini faollashtirishga yordam beradi. Ular bolaning miyasini “mashq” gilishga,
tafakkurini teranlashtirishga o‘rgatadi. Natijada uning idroki, zehni, fahm-farosati, xotirasi, irodasi, bilim olishga
bo‘lgan ishtiyoqi va ehtiyoji mustahkamlanadi. Ziyrakligi, ixtiyoriy digqgati, topqirligi va tashabbuskorligi ortib
boradi. O‘quvchining iste’dodi hamda ijodiy gobiliyati namoyon bo‘la boshlaydi, olgan bilimlarini o‘z faoliyatida,
mehnat va o‘yin jarayonida sinab ko‘rish imkoniyati shakllanadi. Shu bois o‘quvchilarda kompetensiyalarni
samarali shakllantirish uchun didaktik o‘'yinlardan keng foydalanish lozim.

Didaktik o'yinlarni dars jarayonida qo‘llash ta’lim-tarbiya jarayoniga noan’anaviy yondashuvni ifodalab,
an’anaviy usullardan bir gator jihatlari bilan farglanadi. Ya’ni o‘quv jarayonining qizigarli o‘'yinlar asosida tashkil
etilishi, o‘quvchilarning birgalikdagi faoliyatini ta’minlash, masalalarga guruh bo‘lib yondashish orqgali ularning
faolligi va mantiqiy tafakkuri rivojlanishiga sharoit yaratiladi. Biroq ushbu jarayon texnologik jihatdan ta’'min-
langan bo‘lishi lozim. Buning uchun o‘yin mashg‘ulotlarida gatnashuvchilar mavjud bilimlarini faol namoyon eta
olishga odatlangan bo‘lishlari zarur. Mazkur bilimlarni samarali namoyon etishda aynan o'yin texnologiyalari
asosida tashkil etilgan darslar alohida ahamiyat kasb etadi. O'yin texnologiyalariga asoslangan darslarda gat’iy
goidalar va harakatlarning chegaralanish darajasi nisbatan kamroq bo‘ladi. Bundan tashqari, o‘yin jarayonida
o‘quvchilar jamoa bo'lib ishlashga, uyushqoglikka, birgalikda ijod gilishga, hamkorlikda faoliyat yuritishga hamda
mustaqil fikrlashga o‘rganadilar. Natijada o‘quvchilarda axloqiy sifatlar, tabiat va jamiyat haqgidagi tushunchalar,
insoniy fazilatlar shakllanadi. Ular o‘yin qoidalariga rioya qilishga, intizomga amal etishga o‘rganadilar, do‘stlik,
o'rtoglik va inoqlik his-tuyg‘ulari rivojlanadi hamda estetik didi yuksaladi, turli kasblarga bo‘lgan gizigishi ortadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)
Maxsus pedagogika

Jismoniy tarbiya va sport mashg‘ulotlari nazariyasi va metodikasi
Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosgichlari bo‘yicha)
Ta’limda menejment

Maktabgacha ta’lim va tarbiya nazariyasi va metodikasi

ljtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

